
Azərbaycan xanımları 
müxtəlif xalqlara mənsub dün-
ya qadınları arasında zəkası, 
əxlaqı, gözəlliyi, sadiqliyi, xeyir-
xahlığı, qəhrəmanlığı və digər 
mənəvi keyfiyyətləri ilə örnəkdir. 
Tarix boyu qadınlarımız yur-
dunun, vətəninin müdafiəsi, 
dövlətçiliyimizin qorunması və 
möhkəmləndirilməsi uğrunda 

kişilərlə bərabər mübarizə apar-
mış, hünər, cəsarət, vətənpərvərlik 
və müdriklik nümunələri ilə bəşər 
salnaməsinin qəhrəman obrazla-
rına çevrilmişlər. Yunan tarixçisi 
Herodotun məlumatına görə, e.ə. 
VI əsrdə Əhəməni imperiyası-
nın hökmdarı indiki Azərbaycan 
ərazisində yaşamış türk tayfası 
massagetlərin torpaqlarını ələ 
keçirmək istərkən Massaget 
dövlətinin başında duran hökm-
dar qadın Tomirisin qoşunları 
Kirin ordusunu məğlub etmişdir. 
Azərbaycanın ilk tarixi hökmdar 
qadını, müdrik və qəhrəman 
Tomiris öz dövlətinin müstəqilliyini 
və ərazi bütövlüyünü qoruyub 
saxlamışdır. E.ə. I əsrdə Appi-
an Roma sərkərdəsi Pompeyin 
Albaniyaya hücumu haqqında 
yazır ki, romalılara qarşı kişilərlə 
bərabər qadınlar da vuruşurdular. 
Azərbaycan xalq ədəbiyyatının ən 
qədim yazılı abidəsi “Kitabi-Dədə 
Qorqud” dastanında Selcan xatun, 
Burla xatun, Banuçiçək və digər 
xanımların silahlanması, at çapıb 
döyüş meydanlarında vuruşması 
da tarixən qadınlarımızın müti 
olmadığını, azad ruhunu, igidliyini 
səciyyələndirir.

Tomiris, Möminə xatun, Qətibə 
xanım, İnanc xanım, Mehrcan 
xanım, Sara xatun, Tuti Bikə 
xanım, Bəyim xanım, Nigar, 

Həcər kimi dərin zəkaya, möhkəm 
iradəyə malik hökmdar, diplomat, 
döyüşçü qadınlarımızın göstərdiyi 
qeyrət nümunəsi dövlətçilik, xarici 
siyasət və hərb tariximizin şanlı 
səhifələridir. 

XX əsrin başlanğıcında 
Azərbaycanın qadın hüquqları 
problemi ilk olaraq 1903-cü il mar-
tın 30-da Tiflisdə nəşrə başlayan 

“Şərqi-Rus” qəzetində qaldırıldı. 
Azərbaycan qadınlarının təhsil 
almaq imkanının məhdudluğuna 
qarşı atılmış mühüm addımlar-
dan biri H.Z.Tağıyevin 1901-ci ilin 
oktyabr ayında Bakı Qız Məktəbini 
təsis etməsi oldu. 1908- ci ildə 
isə Həsən bəy Zərdabinin xanımı 
Hənifə Məlikovanın təşəbbüsü ilə 
Azərbaycanda ilk qadın xeyriyyə 
cəmiyyəti yaradıldı. 

1918-ci il mayın 28-də 
AXC-nin qəbul etdiyi İstiqlal 
Bəyannaməsinin IV bəndində 
bərabərhüquqluluq prinsipi, 
seçmək və seçilmək hüququ 
təsbit edildi. Azərbaycan Şərqdə, 
müsəlman dünyasında qadınlara 
seçmək və seçilmək hüququ verən 
ilk dövlət oldu. Beləliklə, 1918-ci il 
dekabrın 8-də fəaliyyətə başlayan 
Azərbaycan Xalq Cumhuriyyətinin 
parlamentinə seçkilərdə 
azərbaycanlı qadınlar da iştirak 
etdi. Bununla da, nəinki Şərqdə, 
hətta demokratiyanın beşiyi sayı-
lan bir sıra Avropa ölkələrindən, 
o cümlədən, Fransadan (1944) 
və ABŞ-dan (1920) əvvəl 
Azərbaycanda qadına cəmiyyət 
həyatında siyasi proseslərə qoşul-
maq hüququ verildi. 

Sovet hakimiyyəti illərində də 
Azərbaycan qadını çox mürəkkəb 
və şərəfli yol keçib. 1921-ci il 
Azərbaycan tarixində qadınların 

ilk qurultayı keçirildi. 1923-cü ildə 
“Şərq qadını” jurnalının nəşrə 
başlaması Azərbaycanda qadın 
hərəkatı tarixində əlamətdar 
hadisə idi. 

Sovet dövründə Azərbaycan 
qadınları müxtəlif sahələrdə ilklərə 
imza atıblar. Azərbaycanda və bü-
tün Şərqdə Leyla Məmmədbəyova 
ilk qadın təyyarəçi, Ağabacı Rza-
yeva peşəkar musiqi təhsili almış 
ilk qadın bəstəkar, Şəfiqə Axun-
dova ilk dəfə opera bəstələyən 
xanım kimi tanınıblar. Kinoaktrisa, 
neft mühəndisi və kimyaçı aka-
demik İzzət Orucova, akademik 
Validə Tutayuq, opera müğənnisi 
Şövkət Məmmədova, balerina 
Qəmər Almaszadə, ilk xanım 
nazir Tahirə Tahirova Azərbaycan 

qadınının şöhrətini bütün dünyaya 
yaydılar.

Zərif cinsin nümayəndələri 
güclü iradələri ilə milli azad-
lıq hərəkatının ön sıralarında 
vətənimizin ərazi bütövlüyü və 
süverenliyi uğrunda mübarizə apa-
rıblar. Azərbaycanın müstəqilliyinin 
ilk illərində, Ermənistanın ölkəmizə 
hərbi təcavüzü ilə başlayan 
Qarabağ müharibəsində iştirak 
edən qadınlarımızın fədakarlığı, 
şücaəti yeni tariximizin qürur-
la vərəqlədiyimiz səhifələridir. 
Milli qəhrəmanlarımız jurnalist 
Salatın Əsgərova, I Qarabağ 
müharibəsinin şəhidi Qaratel Hacı-
mahmudova, Vətən müharibəsinin 
ilk qadın hərbçi şəhidi Arəstə 
Baxışova Azərbaycan qadınının 
vətənsevərlik, mərdlik, cəsarət 
simvoludurlar.

1994-cü ildə Milli Qəhrəman 
statusunun müzakirəsinə həsr 
edilmiş iclaşların birində ümum-
milli lider Heydər Əliyev demiş-
di: “Milli Qəhrəman adı kimə 
verilməlidir?... Qazaxda bir 
Qaratel vardı, düşmən əlinə sağ 
keçməsin deyə özünü öldürmüş-
du. Bax əsl Milli Qəhrəman adı 
o xanıma layıqdir”. Bu, vətən 
uğrunda canından keçmiş şəhid 
xanıma münasibətdə, ulu öndərin 
ümumən Azərbaycan qadının 
fəadakarlığına və ləyaqətinə verdi-
yi dəyəri idi. 

Azərbaycanın müstəqilliyinin 
bərpasından sonrakı illərdə qadın-
ların problemlərinin həllinə dövlət 
səviyyəsində diqqət göstərildi. 
Ölkəmiz 1995-ci il iyunun 30-da 
Birləşmiş Millətlər Təşkilatının 
“Qadınlara münasibətdə ayrı-
seçkiliyin bütün formalarının ləğv 
olunması haqqında” Konven-
siyasına qoşularaq öz üzərinə 
müvafiq öhdəliklər götürdü. 
Müstəqil Azərbaycanın 1995-ci 
ildə qəbul olunmuş ilk Konstitu-
siyası ilə cinsindən asılı olmaya-
raq hər bir vətəndaşın bərabər 
hüquq və azadlıqları təsdiq edildi. 
Hökumət gender bərabərliyi ilə 
bağlı normativ hüquqi aktlar qəbul 
etdi. Ulu öndər Heydər Əliyevin 
1998-ci il yanvarın 14-də im-

zaladığı “Azərbaycanda qadın-
ların rolunun artırılmasına dair 
tədbirlər haqqında” Sərəncamı, 
daha sonra “Azərbaycan Res-
publikası Qadın Problemləri üzrə 
Dövlət Komitəsinin yaradılması 
haqqında” Fərmanı qadınların 
ictimai-siyasi həyatda iştirakının 
genişləndirilməsi sahəsində dövlət 
strategiyasının əsaslarının yaradıl-
masında mühüm rol oynadı. 

2000-ci il martın 6-da imzala-
nan “Azərbaycan Respublikasında 
dövlət qadın siyasətinin həyata 
keçirilməsi haqqında” Fərman 
qender bərabərliyi və qadınların 
imkanlarının genişləndirilməsi 
sahəsində dövlət strategiyasının 
yaradılmasının əsasını qoydu. 
Bu hüquqi sənəd, kişilərlə yana-
şı qadınların da respublikanın 
bütün dövlət strukturlarında təmsil 
olunmasını, həmçinin qanunve-
riciliyin qender ekspertizasının 
keçirilməsini nəzərdə tutur. 2000-
ci ildə Azərbaycan Respublikası-
nın Qadın Problemləri üzrə Milli 
Fəaliyyət Planının (2000-2005-ci 
illər) təsdiqi gender bərabərliyinə 
dair normativ hüquqi aktların 
məntiqi davamı idi. 

Sosial-iqtisadi sahədəki 
islahatlar cəmiyyətin 
demokratikləşməsi şəraitində 
gender məsələsinə yeni yanaşma 
tələb edirdi. 2006-cı ildə “Gender 
(kişi və qadınların) bərabərliyinin 

təminatları haqqında” Qanun 
qəbul edildi. Həmin ildə  Prezident 
İlham Əliyevin sərəncamı ilə 
Qadın Problemləri üzrə Dövlət 
Komitəsi Ailə, Qadın və Uşaq 
Problemləri üzrə Dövlət Komitəsi 
kimi yenidən formalaşdırıldı.

Uzun əsrlər boyu bəşəriyyətin 
zərif yarısının əsas məqsədi 
nəslin davamı və ailə ocağının 
qorunması idi. Texnoloji tərəqqi, 
elmi kəşflərin hakim olduğu 
müasir cəmiyyətdə qadınları-
mız yeni statusa malikdirlər. XXI 
əsrin Azərbaycan qadını güclü 
olmağa çalışır, cəmiyyətin əksər 
sahələrində uğurla çalışır. Həyatın 
bütün sahələrində öz müstəqil 
düşüncəsini ifadə edir, öz həyatını 
planlaşdırır. Sosial varıq olaraq 

siyasi müstəvidə aktivliyi ilə seçilir, 
dövlət idarəçiliyində, qanunveri-
cilik aktlarının formalaşmasında, 
diplomatiya aləmində, iş dünyasın-
da, ölkə iqitisadiyyatında, səhiyyə, 
hüquq, təhsil, elm və mədəniyyət 
sahəsində əhəmiyyətli rol oynayır. 

Sahibkarlığın, xüsusi ilə qadın 
sahibkarlığının inkişafı zərif cinsin 
nümayəndələrinin iqtisadi və 
sosial nüfuzunun artmasına və bir 
çox hallarda, cəmiyyətdə gender 
bərabərsizliyinin aradan qaldırıl-
masına yardım edir. Bunun ən 
önəmli səbəblərindən biri dövlət 
tərəfindən həyata keçirilən qadın, 
gender siyasətidir. Bu siyasətin 
nəticəsidir ki, qadınlarımız təkcə 
respublikamızda deyil, ölkəmizin 
hüdudlarından kənarda da yaxşı 
tanınır, beynəlxalq qurumlarda 
dövlətimizi ləyaqətlə təmsil edirlər.

Bu gün Azərbaycan qadını yeni 
bir cəmiyyətin fəal qurucusudur. 
İdarəedici və qanunverici 
orqanların rəhbərliyində, 
parlamentin deputatları arasında, 
xarici siyasətdə zərif cinsin 
nümayəndələrinin təmsil olunması 
ölkəmizdə qadınların idarəedici 
qüvvə olduqlarını sübut edir. 
Azərbaycan Respublikasının 
Birinci vitse-prezidenti, Yeni 
Azərbaycan Partiyası sədrinin 
birinci müavini, Heydər Əliyev 
Fondunun prezidenti, UNESCO 
və ISESCO-nun xoşməramlı 
səfiri Mehriban xanım Əliyeva 
Azərbaycan qadınının dövlətçilik 
sahəsində göstərdiyi tarixi 
xidmətlərin layiqli davamçısıdır. 
Xalqımızın mədəniyyətinin, 

musiqisinin, incəsənətinin, 
ədəbiyyatının, tarixinin dünyada 
tanınmasında, dövlətimizin 
beynəlxalq aləmdə təmsil 
olunmasında, ölkə daxilində 
mədəniyyətin, təhsilin, elmin 
inkişafında Mehriban xanım 
Əliyevanın rolu danılmazdır. 

Azərbaycan qadını milli-
mənəvi dəyərlərə sadiqliyi ilə 
cəmiyyətimizi qloballaşmanın ailə 
institutuna gətirdiyi mənfi dalğa-
sından qoruyur. Cəmiyyətdəki 
gender problemlərinin həlli üçün 
ən vacib şərt dövlət strukturları, 
ictimai birliklər və qeyri-hökumət 
təşkilatlarının fəal dialoqu və 
sosial tərəfdaşlığıdır, çünki onlar 
dövlətlə vətəndaş cəmiyyəti 
arasındakı əlaqədir. Bu səbəbdən, 
qadınların təhsil və məşğlluq 
hüquqlarının qorunması, on-

ların sosiallaşması, işgüzar və 
vətəndaş fəallığının artırılması 
ümumən, gender bərabərliyinə 
nail olmaq dövlətin və cəmiyyətin 
inkişaf strategiyasının vacib bir 
hissəsidir. Bu, mədəni demokratik 
cəmiyyət quruculuğuna gedən 
trayektoriyadır.

Hər şeydən öncə, qadınların 
yüksək təhsil səviyyəsi olmalıdır. 
Təhsilli qadın ağıllı millət, yetkin 
nəsil deməkdir. Azərbaycanda 
qadınların təhsil alması, qadınlar 
arasında savadsızlığın aradan 
qaldırılması, qadın sağlamlığı, 
onların iqtisadi azadlığının təmin 
olunması məsələləri hər zaman 
dövlətin diqqət mərkəzindədir.

Sosial dəyərləri və ailəni 
qorumaq, cəmiyyətə layıqli, milli-

mənəvi dəyərlərə bağlı, demok-
ratik düşüncəli, müasir təfəkkürlü 
vətəndaş yetişdirmək Azərbaycan 
qadınının əsas vəzifələrindəndir. 
Bununla birlikdə, qadınlarımız 
təhsil almaq, yüksək rəhbər 
vəzifələrdə çalışmaq, müstəqil 
biznes qurmaq, cəmiyyətin bütün 
sferalardında peşəkar kadr olaraq 
öz talelərini təyin etmək hüqu-
quna sahibdirlər. Qadının hüquq 
və vəzifələrinin harmoniyası 
onun cəmiyyətdə yerini və rolunu 
təyin edir, mövqeyinin və rolunun 
inkişafı isə ümumən, cəmiyyətin 
inkişafını səciyyələndirir.

Leyla RƏŞID,  
“Xalq qəzeti”, 

Beynəlxalq Kommunikasıya 
və Media Mərkəzinin sədri

Azərbaycan qadınının müasir 
cəmiyyətdə yeri və rolu

Qadın bəşəri nurlandıran çıraqdır, onun işığı, nuru 
azalarsa, kainat qaralar, cəhalət hökm sürər... O, həyat 
mənbəyi, ən gözəl şeirlərin, bəstələrin ilham pərisi, ən ülvi 
duyğuların ünvanıdır! Bəşər övladı onun laylası, oxşama-
sı ilə böyüyür, ilk tərbiyə və təlim alır. Millətin və dövlətin 
gələcəyi həyatı davam etdirən, nəsillər yetirən qadına 
verilən dəyərdən asılıdır. 

Qadınlarımızı bəşəri sevgi ilə 
şərəfləndirən 8 Mart ucalığı

Azərbaycan cəmiyyətində qadın-
ların ana-bacı, qız-gəlin kimi xətir-
hörməti həmişə uca olub. Buna görə 
də qadınları şərəfləndirən və qadınların 
şərəfləndirdiyi 8 Mart günü beynəlxalq 
aləmdə tarixə qədəm basdığı ilk illərdən 
Azərbaycanda da geniş əks-səda verib. 
Bir əsrdən artıqdır ki, Azərbaycan bu 
günü milli və bəşəri sayğı səviyyəsində 
qeyd edən ölkələrin sırasındadır. 
Müstəqillik illərində isə 8 Mart ana-bacı-
larımızın qədir-qiymətini duyub-anlamaq 
baxımından hər birimizin həyatına bol 
sevinc, yeni arzular, səmimi təbriklər 
gətirən bir bayrama çevrilib.

8 Mart Beynəlxalq Qadınlar Günü 
artıq illərdən bəri eyni gündə dünyanın 
hər yerində, hər bir ailədə böyük sevgi 
və təntənə ilə qeyd edilən, bəlkə də, 
yeganə bayramdır. Bu, isə bütün dünya-
da qadınların kişilərlə bərabər hüquqları-
nın bir daha etiraf olunması, beynəlxalq 
aləmdə təsbit olunması və hər bir ölkədə 
eyni dərəcədə gerçəkləşməsi arzu-
istəyinin zəruriliyi ilə bağlıdır. Bu bayram 
bizə beynəlxalq həyatdan gəlsə də, 
xalqımıza çoxdan doğma və əziz olub. 

Xoşbəxlikdən ölkəmizdə qadın azad-
lığının tarixi də bir əsrdən artıqdır. Milli 
dövlətçiliyimizi bərpa etmiş Azərbaycan 
Xalq Cümhuriyyətinin qadınlara 
kişilərlərlə bərabər hüquqlar verməsi milli 
tariximizin ən öyünclü faktları sırasında 
yer alıb. Ötən sovet epoxasının sivil, 
üzağardan addımlarından da biri qadın-
ların cəmiyyətdə rolunun yüksəldilməsi 
ilə bağlı olub.

Müstəqillik illərində isə ümummilli 
bayramlar sırasında 8 Martın yeri, dəyəri 
bir az da artıb. Ana, qadın şərəfinin 
tarixən çox uca tutulduğu ölkəmizdə 
qadınların adı ilə bağlı bu bayram hər il 
həyatımızı cəmiyyətin zərif məxluqa olan 
ehtiramı və qədirbilənliyi ilə mənalandırır. 
8 Martın yaratdığı sevinc duyğuları və 
sayğı anlayışı min illərdən bəri milli bay-
ram kimi qeyd edilən Novruzqabağı milli 
əhvalı və təntənəni də ikiqat artırır. 

Ümummilli lider Heydər Əliyevin 
müəyyən etdiyi ənənənin davamı olaraq, 
hər il 8 Martda Prezident İlham Əliyev 
dövlətimizin və xalqımızın adından 
Azərbaycan qadınlarını səmimi təbrik 
edir, onlara ən xoş arzularını çatdırır. Bu 
ali münasibət qadınlar gününün daha 
bir ümumxalq bayramı kimi ölkəmizdə 
yüksək səviyyədə qeyd edilməsinə 
yüksək stimul yaradır. Belə bir diqqətin 
nəticəsidir ki, qadınlarımızın cəmiyyətdə 
mövqeyi və nüfuzu ildən-ilə yüksəlir. 
Həm evdə, həm də bayırda həyatın 
ikiqat yükü altında olan qadınlarımızın 
yükünü azaltmaq, şərəfini yüksəltmək 
üçün dövlətimiz mümkün olan hər şeyi 
edir, hər birimiz onların qayğısını azalt-
maq, məmnunluğunu artırmaq üçün hər 
bir fədakarlığa hazırıq. 

Hər 8 Mart bayramı qadınların 
cəmiyyətdə rolunun və onlara sev-
gi-sayğının yüksəldilməsi ilə bağlı 
ölkəmizdə də görülən işlərin hesaba-
tına, həllini gözləyən məsələlərin isə 
önə çəkilməsi vəzifəsinə çevrilir. Bu 
gün Azərbaycan qadını evdə və işdə, 
ölkədə və beynəlxalq aləmdə dərin 

zəkası, yüksək hissiyyatı, hərtərəfli 
bacarığı, çağdaş dünyanın çağırışla-
rına mükəmməl cavabları ilə mötəbər 
mövqeyə yüksəlmişdir. Həyatın elə bir 
sahəsi yoxdur ki, qadınlarımız orada 
yüksək səviyyəli iştirakları ilə təmsil 
olunmasınlar. Dövlətimizin ikinci ali şəxsi 
səviyyəsinə yüksəlmiş Birinci vitse-
prezident Mehriban xanım Əliyevanın 
ölkəmizdə və dünya miqyasında 
gerçəkləşdirdiyi humanist missiya, 
çoxşaxəli fəaliyyət Azərbaycan qadınının 
beynəlxalq aləmə təqdim etdiyi nadir 
örnək kimi qəbul olunur.

Təsadüfi deyil ki, ailələrdə, 
kollektivlərdə baharın ilk çiçəklərini, 
dünyanın ən ətirli və yaraşıqlı güllərini 
8 Martda analarımıza, qız-gəlinlərimizə, 
ulu Dədə Qorquddan üzü bəri “başım 
baxtı, evim taxtı”– deyib öydüyümüz 
xanımlarımıza təqdim edirik. Ən tərifli 
sözlərimizin, uca diləklərimizin ünvanı 
bundan sonra da analarımız, bacıları-
mız, qız balalarımız olacaq. 

Builki 8 Martı Azərbaycan cəmiyyəti 
ikiqat bayram sevinci ilə qarşılayır. Ana-
larımızın yetirdikləri qəhrəman övladlar 
yaralı Qarabğımızı 30 illik əsarətdən 
xilas edib, düşməndən xalqımızın 
intiqamını almaqla ana-bacılarımıza, 
qız-gəlinlərimizə builki bayramın ən 
böyük hədiyyəsini töhfə ediblər. Budəfəki 
bayramda Azərbaycan qadınlarını xal-
qımıza tariximizin ən böyük qələbəsini 
bəxş etmiş övladlar böyüdüb, tərbiyə 
etdiklərinə görə ikiqat minnətdarlıq duy-
ğuları ilə təbrik edirik. Şəhid analarının 
qarşısında ən müqəddəs duyğularla baş 
əyirik, yurdsevərlik zirvəsində əbədiyyətə 
qovuşmuş övladlarının qalib ruhuna ulu 
tanrıdan sonsuz rəhmət diləyirik.

Qoy bir də Ana Vətənimizə namərd 
yağı ayağı dəyməsin! Torpaqlarımızın 
ətirli gül-çiçəkləri bir daha şəhid qanınını 
andırmasın! Analarımızın nəsibi azad 
yurdumuzda əmin-amanlıq və səadət 
olsun!

Cavanşir FEYZIYEV, 
Milli Məclisin deputatı,  

fəlsəfə doktoru

1918-ci il mayın 28-də Azərbaycan 
Xalq Cümhuriyyətinin qəbul etdiyi 
 İstiqlal Bəyannaməsinin IV bəndində 
bərabərhüquqluluq prinsipinin, seçmək 
və seçilmək hüququnun təsbit edilməsi 
ilə öz qanuni təsdiqini tapdı. Nəticədə, 

Azərbaycan Şərqdə qadınlara seçmək 
və seçilmək hüququ verən ilk ölkə oldu. 
Dünya gördü ki, Azərbaycan Demokratik 
Respublikası demokratik, hüquqi, dünyəvi 
dövlətdir. O dövrdə Azərbaycanda qız-
ların təhsil alması məsələsinə də önəmli 
münasibət olub. 

Azərbaycanda qadınlara həmişə 
məxsusi ehtiram olub. Böyük tarixi 
şəxsiyyət Heydər Əliyevin Azərbaycanda 
hakimiyyətdə olduğu illərdə qadınlar 
cəmiyyətin bütün strukturlarında təmsil 
olunurdular. Qadın yazıçılar, qadın 
şairlər, qadın rəssamlar, qadın həkimlər, 
qadın hüquqşünaslar, qadın partiya və 
dövlət xadimləri, Məhəmməd Hadinin 
təbirincə desək, Azərbaycanın imzasının 
beynəlxalq qurumlarda daha yaxından, 
böyük sayğılarla, ehtiramlarla tanınması-
nın cəfakeşləri olublar. Ulu öndər deyirdi: 
“Qadın bəşərə yaraşıq, zinət, insanlığa 
şərəf, şan-şöhrətdir. Qadın ucalıq ülvilik 
məbədidir. İsmət, qeyrət, qüdrət rəmzidir”. 
Bu kəlamlar qadınların Azərbaycan 
cəmiyyətində hansı səviyyədə ehtiramla 
əhatələndiyinin göstəricisidir.

Azərbaycanda hamı etiraf edər ki, (və 
edir ki!) görkəmli oftalmoloq alim, akade-
mik Zərifə xanım Əliyeva həmişə ehtiramla 
anılıb. Bu, təkcə görkəmli alimə, böyük 
insani keyfiyyətləri ilə cəmiyyətin əzizi olan 
insana sevgi ilə məhdudlaşmır, həm də 

onun timsalında Azərbaycan qadınına olan 
sevgidir...

Tarix, həm də Azərbaycan tarixi 
təsdiqləyir ki, xalqımızda qadına hörmət 
mental dəyərlərdəndir. 1988-ci ilin fevra-
lında azərbaycanlıların Xankəndinə kütləvi 

yürüşünün qarşısını yaylığını qəzəblənmiş 
kütlənin qabağına atmaqla Xuraman 
Abbasova almışdı. Yəni xalqın qəzəbi 
qadına ehtiram kimi qadın yaylığı amilini 
üstələmədi.

Azərbaycanın dövlət müstəqilliyi 
bərpa olunduqdan az sonra böyük tarixi 
şəxsiyyət Heydər Əliyevin xalqın təkidi 
ilə yenidən hakimiyyətə qayıdışından 
sonra qadınların cəmiyyətdə rolu daha 
da yüksəldi. Azərbaycan Respublikasının 
Prezidenti cənab İlham Əliyev ulu öndərin 
siyasi kursunu bu istiqamətdə də uğur-
la davam etdirir, qadınların cəmiyyətdə 
roluna müstəsna əhəmiyyət verir. Bunun 
nəticəsidir ki, bu gün Azərbaycan Respub-
likasının vətəndaşı olan qadınlar təkcə 
respublikamızda deyil, dünya miqyasında 
beynəlxalq qurumlarda Azərbaycanımızı 
həsəd aparılası səviyyədə layiqincə təmsil 
edirlər. 

Regionda güclü dövlət olan 
Azərbaycanda gender siyasəti getdikcə 
güclənir, qadınların cəmiyyətdə rolu-
nun yüksəldilməsi istiqamətində dövlət 
səviyyəsində müxtəlif miqyaslı tədbirlər 
həyata keçirilir. Respublikamızda yaradı-
lan Ailə, Qadın və Uşaq Problemləri üzrə 
Dövlət Komitəsi uğurla fəaliyyət göstərir. 
Azərbaycan qadınları mühüm dövlət qu-
rumlarında, parlament və bələdiyyələrdə 
uğurla təmsil olunur, ictimai-siyasi, sosial-

iqtisadi, elmi-mədəni proseslərdə fəal 
iştirak edirlər. Bütün bunlar dövlətin qadın 
siyasətinin mahiyyətinin göstəricisidir. 

Azərbaycanda Birinci vitse-prezi-
dent təsisatının yaradılması, bu vəzifəyə 
UNESCO-nun, ISESCO-nun xoşməramlı 
səfiri kimi beynəlxalq fəaliyyəti ilə 
Azərbaycanın milli maraqlarını kifayət 
qədər yüksək səviyyədə təmsil edən, 
“fərqi yoxdur, ictimai xadimsən, yaxud 
dövlət xidmətində işləyirsən – insanlı-
ğı qorumaq lazımdır” əqidəsi, amalı ilə 
yaşayan Mehriban xanım Əliyevanın təyin 
edilməsi də qadınların cəmiyyətdə rolunun 
kontekstləşdirilməsinin nəticəsidir.

Ermənistan sovetlərdən qalma 366-cı 
alayın fəal iştirakı ilə Xocalıda qətliam, 
soyqırımı törətdi. Dünya ictimaiyyəti bu 

qətliama görə işğalçı Ermənistanı dövlət 
səviyyasində, bəşəri qanunlar əsasında 
qınamadı. “Heydər Əliyev Fondu”nun 
birinci vitse-prezidenti Leyla xanım 
Əliyevanın təşəbbüsü ilə başlayan “Xoca-
lıya ədalət!” kampaniyası faciənin tanı-
dılması, onun mahiyyətinin daha əhatəli 
açılması istiqamətində müqayisəyəgəlməz 
təsirə malik oldu. Bu fakt da təsdiqləyir ki, 
Azərbaycan qadını azərbaycançılıq ideolo-
giyasını yaşadır, Azərbaycan dövlətçiliyinin 
cəfakeşidir...

Azərbaycan qadını Vətən 
müharibəsində zəfər qazanan oğulların 
anasıdır, bacısı, həyat yoldaşıdır.

Azərbaycan şairlərinin şeirlərində 
qadın, ana böyük sevgilərlə tərənnüm 
olunur. Bu şeirlər ana adının, ananın 
böyüklüyünün, “qəhrəmanlar anası oldu-
ğunun” (S.Vurğun) poetik təqdimatıdır. 
Cəfər Cabbarlının “Ana” şeirinin finalına 
bütün azərbaycanlıların ana sevgisinin 
möhürbəndi deyərdim: “Ana… Ana… 
Sənə mən rahibəm itaətdə!..”

8 Mart Beynəlxalq Qadınlar Günü 
münasibətilə bütün qadınları səmimi 
qəlbdən təbrik edir, hər birinə cansağlığı, 
ailə səadəti, qadın xoşbəxtliyi arzulayıram.

Səbinə XASAYEVA, 
Milli Məclisin deputatı

Bəşərə yaraşıq, 
insanlığa şərəf

 “Bütün digər xalqların qadınları kişilərlə bərabər ictimai-siyasi 
hərəkatda iştirak etdiyi və bununla da öz millətinin uğurlarına kömək 
etdiyi bir vaxtda müsəlman qadın dustaqlıqda qala bilməz və qalmama-
lıdır”. Bunu ötən əsrin əvvəllərində azadlıq mücahidi Məhəmməd Əmin 
Rəsulzadə demişdi. Bu bəşəri qənaət ideyadan cəmiyyətə köçməli idi. 
Və köçdü də. Şərqdə ilk demokratik cümhuriyyət olan Azərbaycan De-
mokratik Respublikası qadın siyasətini cəmiyyətin qadına münasibətini 
yeniləşdirən ilk dövlət aktı kimi tarixə yazdı.  8 Mart Beynəlxalq Qadınlar 

Günü  Azərbaycanın milli 
təntənələri sırasında da layiqli yer 
tutur. Bu, hər şeydən əvvəl, tarix 
boyu ata-babalarımızın ailədə və 
cəmiyyətdə qadınlara bəslədiyi 
sevgi-sayğının sonsuzluğundan və 
hörmət-ehtiramın yüksəkliyindən 
irəli gəlir. 

USER 2
Машинописный текст
 Xalq qəzeti  2021.- 7 mart.- S.7.

USER 2
Машинописный текст




